
Seksyon Sivil Espesyal (Special Civil) la se yon tribinal ki gen otorite limite kote ou kapab asiyen yon
moun oswa yon biznis (defandé a) pou ou ka kolekte yon kantite lajan ki ka rive jiska $15,000 si ou kwe
yon moun dwe ou kantite lajan sa a. Si reklamasyon ou la se $3,000 oswa mwens [$5,000 nan ka lajan
yon lokateé depoze kom garanti], ou kapab asiyen nan Seksyon Ti Reklamasyon (Small Claims Section)
an; tanpri gade nan depliyan Seksyon Ti Reklamasyon an. Depliyan sa a eksplike kijan pou depoze yon
plent, kijan pou reponn yon plent, epi kijan pou prezante yon apel, epi tou, li bay enfomasyon jeneral
sou Seksyon Pati Sivil Espesyal la. Se pa bi li pou bay oswa ranplase konsey legal ni li pa la pou reponn
chak kesyon ou genyen konsénan tribinal sa a.

Pou konsey legal konsénan dwa ou yo, ou dwe kontakte yon avoka. Si ou pa gen yon avoka, ou ka
kontakte Sévis Rekomandasyon Avoka (Lawyers' Referral Service) nan Asosyasyon Bawo Konte kote
ou rete a (County Bar Association). Si ou pa kapab peye yon avoka, ou gen dwa kontakte Pwogram
Sévis Legal (Legal Services Program) nan konte kote ou rete a pou we si ou kalifye pou sevis legal
gratis yo.

Seksyon Sivil Espesyal

Seksyon Sivil Espesyal la se youn nan twa seksyon ki genyen nan Seksyon Sivil Espesyal nan Tribinal
Siperye a. De (2) 10t seksyon yo se Pwopriyeté/Lokate (Landlord/Tenant) ak Ti Reklamasyon. (Gen
depliyan apa pou seksyon sa yo.) Seksyon Sivil Espesyal la limite pou ka kote reklamasyon rive a
$15,000 oswa mwens. Si ou panse gendwa rekipere plis ke $15,000, ou dwe prezante ka ou la nan
Seksyon Sivil la nan Divizyon Dwa (Law Division) nan Tribinal Sipery¢ a.

Si ou panse ou nan dwa w pou resevwa dedomajman ki depase 315,000, men ou toujou vle asiyen nan
Seksyon Sivil Espesyal la, wap renonse a dwa ou genyen pou rekipere dedomajman ki ta depase
815,000. Ou pap kapab reklame lajan adisyonél sa a nan yon lot pwosé separe.

Reklamasyon Tipik yon Moun Kapab Prezante
Men yon lis jeneral sou reklamasyon yon moun kapab prezante nan Seksyon Sivil Espesyal:

e Yon moun oswa biznis pa konfomel ak kontra a lekri a oswa oral la.

e Rem¢t lajan ki te itilize kom garanti pou yon depo.

e Domaj yon aksidan otomobil koze nan yon pwopriyete.

e Domaj nan yon pwopriyete oswa pedi yon pwopriyete.

e Plent konsomate pote pou machandiz ki gen defo ladan yo oswa defo nan fabrikasyon.
e Peman pou travay ki te fet.

e Reklamasyon ki baze sou chek san fon.

e Remcét yon lokate lajan li te depoze kom garanti.

e Delojman ilegal oswa enjis, odonans pou sezi byen imobilye elatriye (Tout zak sa yo mande fom
espesyal ki disponib nan Biwo Grefye a).

Ki Kote pou Depoze yon Plent

Yon plent fét pou depoze nan Biwo Grefye Seksyon Pati Sivil Espesyal (Office of the Special Civil Part
Clerk) la nan konte kote omwen youn nan defand¢ yo rete oswa nan adrés biznis defand¢é a. Anreyalite,
yo konsidere adrés yon biznis nan nenpot ki konte kote defand¢ a monte biznis li oswa nan konte kote
biwo ofisyel biznis la enskri a. Si gen plis pase yon s¢l defande, yo kapab depoze plent lan nan konte
kote nenpot nan defandé yo rete oswa nan konte kote nenpot nan defand¢ yo sitiye. Si pa gen okenn
defande ki rete nan New Jersey oswa ki gen yon adreés nan New Jersey, yo dwe depoze plent lan nan
konte kote zak la komanse oswa nan konte kote zak la te fét. Si wap asiyen pou yo remet ou depo

garanti ou te bay sou pwopriyete a, ou kab prezante reklamasyon sa a tou, nan menm kote pwopriyete a
sitiye.

Ki Moun ki Ka Depoze yon Plent

Pou asiyen nan Seksyon Pati Sivil Espesyal la, yon moun dwe gen laj 18 an oswa pi gran. Si moun k ap
asiyen an poko atenn laj 18 an, se yon paran oswa moun ki legalman responsab moun lan ki dwe
prezante reklamasyon an. Yon pleyan oswa yon defande¢ ki se yon koporasyon, patnerya, konpayi ki gen
responsablite limite, elatriye dwe gen yon avoka pou reprezante li I¢ reklamasyon oswa kontrekare
reklamasyon an depase $3,000. Yon responsab, administrate, direkte, ajan, oswa anplwaye yon konpayi
kapab prezante oswa defann yon plent nan valé $3,000 oswa mwens.

Kijan pou Depoze yon Plent

[W ap jwenn yon pake pou pote plent pro se (pou kont ou san reprezantan legal) ki gen ladann plent la
ansanm ak fom asiyasyon a nan Biwo Grefye Noudjéze Pati Sivil Espesyal (Special Civil Part Clerk
Offices) la ak sou Enténét la tou nan njcourts.com. |

Ou kapab pote plent lan swa pa lapds oswa an peson. Le w ap prezante yon plent, oumenm antan ke
plenyan a, ou fét pou:

e Bay non konpl¢, adrés, ak nimewo telefon ou.

e Pou garanti moun ou asiyen an resevwa dokiman plent lan, bay non korek (yo) ak adres (yo) pou
moun lan (yo) ou endike kom defand¢ (yo) nan plent la. Li enpotan pou byen idantifye defande
antan ke endividi, yon pwopriyet¢ esklisif, yon patenarya, oswa yon konpayi.

e Decklare pou ki kantite lajan w ap asiyen an.
e Deklare pou ki rezon defand¢ a dwe ou lajan an.

e Deklare si kounyeya gen yon 16t ka ki konséne nou toude, oumenm ak 10t pati a (yo) epi, si se
konsa, bay non tribinal la.

e Siyen ak date fom ou te ranpli a.

e Peye Grefye nan Seksyon Pati Sivil Espesyal la fre ki korek la pou depoze plent lan ak pou sevis
yo ¢ w ap prezante plent lan. Si w ta peye mwens ke sa yo egzije a, yap voye plent la tounnen
ba w.

e Pa founi tribinal la ak nimewo sekirite sosyal, nimewo pémi kondwi, nimewo plak machinn,
nimewo polis asirans, nimewo kont labank ki aktif oswa nimewo kat kredi aktif. Soumet
enfomasyon sa a sél si lalwa ta egzijel, tribinal ta odonel, swa se yon régleman oswa direktiv
administratif. Pa redije enfomasyon sa a de dokiman orijinal yo. Soumét dénye 4 chif
enfomasyon kont labank aktif la s¢l si li fé pati litij la epi tou s¢l si pa gen 10t mwayen pou
idantifyel.

Apre w fin depoze plent lan, yo pap pwograme yon dat pou pwos¢ a sof si defande a voye yon repons
alekri ansanm ak fre ki apwopriye yo bay Biwo Grefye Seksyon Pati Sivil Espesyal la nan yon dele 35
jou apati de dat yo te voye plent lan bay defande¢ a. Si defand¢ a reponn alekri nan dele 35 jou an, I¢ sa a
y ap pwograme yon dat pou pwose a. Tribinal la ap voye yon avi bay tout pati yo.

Si yon defand¢ pa reponn nan delé 35 jou yo, Tribinal la ap pwononse yon jijman pa defo. Plenyan a fet
pou aplike pou yo anrejistre yon “jijman pa defo” (“judgment by default”) nan yon del¢ de 6 mwa apati
de dat tribinal la te pwononse jijman pa defo a oswa prezante yon petisyon pou ka jwenn yon jijman pa
defo. Atrave yon jijman pa defo, tribinal la deside montan lajan an, si lap akode yon montan, yo dwe
bay pleyan a poutet defandé a pa t reponn plent lan al¢ oswa defand¢ a pat konparét nan tribinal. Ou
oblije soumét yon afidavit ansanm ak 10t dokiman ki verifye montan reklamasyon ou lan epi ki pwouve
bay Tribinal la ke defandé a pa yon manm aktif nan sévis milité nan Etazini. Prév pou sévis milite a pa

aplike pou defande biznismann. Kab gen yon odyans nan tribinal la pou pémét ou pwouve reklamasyon
ou lan si dokiman ou genyen yo pa jistifye montan lajan ou reklame a. (W ap jwenn yon pake pro se
sou kijan pou aplike pou yon jijman pa defo disponib nan nenpot ki Biwo Grefye Seksyon Pati Sivil
Espesyal Noudjéze a epi tou sou Enténét la nan njcourts.com.)

Si plent la se pou dedomajman lajan akoz yon aksidan otomobil epi jijman an egzije pou yon defande
peye $500 oswa plis, defandé a fét pou peye nan yon del¢ de 60 jou. Si defand¢ a pa peye nan dele 60
jou sa yo, plenyan a gen dwa fé¢ demann atrave Grefye Pati Sivil Espesyal la pou Komisyon Otomobil
New Jersey (New Jersey Motor Vehicle Commission) a estope privil¢j defande a genyen pou kondwi ak
pou enskripsyon jiskaske jijman a fin peye.

Fré pou Depoze yon Plent
Pri li koute pou depoze yon plent nan Seksyon Sivil Espesyal la se:

e $50 pou yon plent si montan lajan kap reklame a se $3,000 oswa mwens.
e $75 pou yon plent si montan lajan kap reklame a ta depase $3,000.
e $5 pou chak defandé¢ adisyonel.

e Aktyélman fré pou chak defandé yo te sévi pa It sétifye ak 1ét regilye se $7. Men, sa gen dwa
chanje. [Yap chaje pou yon defande¢ yon fré $3, plis mileyaj ki aplikab la pou fonksyon¢ tribinal
la ki fé livrezon avi a an peson.) Pou chak defandé adisyon¢l ke w ta renmen fonksyone tribinal
la sévi pésonélman yap chaje yon fré $5 plis mileyaj aplikab la.] Pésonél Seksyon Pati Sivil
Espesyal la kapab f¢ ou konnen fré yo chaje pou mileyaj la. Emét yon chek nomal oswa chek
postal peyab sou non Treasurer, State of New Jersey (Trezorye, Eta New Jersey).

® Yap egzije w peye yon fré adisyonel de $100 pou yon pwose devan jiri ki konpoze de sis moun.

Si w pa gen mwayen pou peye fré pou prezante yon dosye nan tribinal, ou gen dwa aplike nan tribinal la
pou kalifye antan ke endijan epi jij la ta kab anile fr¢ yo.

Kijan pou Depoze yon Repons pou yon Plent

Si yo nonmen ou kom defand¢ nan yon ka, ou fét pou depoze yon repons alekri nan biwo Grefye
Seksyon Sivil Espesyal la nan konte kote plent la depoze nan del¢ jou ki endike nan manda a (35 jou si
ou rete oswa si ou gen yon adres nan New Jersey; 35 jou si ou rete nan yon 1ot eta oswa si ou gen yon
adres nan yon 10t eta). Epitou, ou fét pou soumét yon kopi repons la men dan lamen oswa pa lapos
nomal ak lét rekomande ba plenyan a oubyen voyel pa lapos nomal ba avoka plenyan a. [W ap jwenn
yon pake repons pro se a ansanm ak esplikasyon yo nan nenpot ki Biwo Grefye Pati Sivil Espesyal ak
sou Enteénét la nan njcourts.com.]

Si ou kwe plenyan a dwe w lajan, ou fét pou ajoute yon reklamasyon a lekri pou kontrekare plent la. Si
w panse ke se yon 10t moun ki nonmen nan plent la antan ke defande ki dwe w lajan a, ou fét pou ajoute
yon reklamasyon kont defande¢ a nan repons la. Ou fet pou sevi papye reklamasyon ou an ba co-defande
a (yo). Pou konplete, si w kwe ke youn nan pati yo ki pa nonmen nan plent la dwe w lajan a, ou fet pou
ajoute yon plent kont yon tyes pati nan repons la. Grefye Pati Sivil Espesyal la nan konte kote plent la te
prezante nan yon del¢ de jou ki mak sou manda a ajoute yon demann konsénan repons la. Si ou kwe yon
16t moun yo nonmen kom defande¢ nan plent lan dwe ou lajan, ou gen dwa ajoute yon demann kont
defande sa a nan repons la. Tribinal la va sévi papye ba nouvo pati sa a ke w ap ajoute nan ka a epi ou
FET pou peye pou sévis sa a, jan li endike anlé a.

L¢ ou depoze yon repons, asire w byen ke w bay enfomasyon swivan sa yo:
e Nimewo dosye a ak tit ka a ki paret sou plent la.
e Non konple, adres, ak nimewo telefon ou.
e Non (yo) ak adres (yo) korek plenyan a (yo).

e Rezon (yo) ki fé w ap konteste reklamasyon plenyan a. Mete montan lajan w ap asiyen a si w ap
kontrekare reklamasyon a, yon reklamasyon ant defande yo oswa plent kont yon twazyém pati
nan repons ou an.

e Soumet yon fom manda ki konplete si w ap prezante yon reklamasyon kont yon tyes pati.

e Pa founi tribinal la ak nimewo sekirite sosyal, nimewo pémi kondwi, nimewo plak machinn,
nimewo polis asirans, nimewo kont labank ki aktif oswa nimewo kat kredi aktif. Soumet
enfomasyon sa a sel si lalwa ta egzijel, tribinal ta odonel, swa se yon régleman oswa direktiv
administratif. Pa redije enfomasyon sa a de dokiman orijinal yo. Soume¢t deénye 4 chif
enfomasyon kont labank aktif la sel si li fe pati litij la epi tou sel si pa gen 16t mwayen pou
idantifyel.

Epitou, ou dwe siyen ak date repons lan epi peye fré dosye tribinal ki kor¢k yo 1¢ w ap depoze repons
lan nan Biwo Grefye Seksyon Sivil Espesyal la. Si w peye mwens ke sa yo egzije a, yap voye plent la
tounnen ba w.

Si ou pa reponn plent lan alekri nan del¢ jou ki enimere sou manda a, y ap emet yon jijman pa defo kont
ou. Atrave yon jijman pa defo, tribinal la deside montan lajan an, si li ta akode yon montan, bay plenyan
a poutet ou pa t reponn plent lan alé. Si ou te reponn plent lan ale, tribinal la ap voye yon avi ba ou pa
lapos pou fé ou konnen dat pwose a.

Fré yo pou Depoze yon Repons
e $30 pou yon repons.

e $50 pou yon repons ansanm ak kontrekare yon reklamasyon, reklamasyon kont yon 1ot defande,
oswa plent kont yon tyes pati si montan lajan an se $3,000 oswa mwens.

e $75 pou yon repons ki kontrekare reklamasyon an, yon reklamasyon kont yon 10t defand¢, oswa
plent kont yon tyes pati kote montan a depase $3,000. (Remak: Epitou, Grefye a ap chaje yon fre¢
adisyonel pou sévi swa yon moun oubyen yon biznis ke w te ajoute nan plent tyes pati ak papye.)

Si w pa gen mwayen pou peye fré pou prezante yon dosye nan tribinal, ou gen dwa aplike nan tribinal la
pou kalifye antan ke endijan epi jij la ta kab anile fré yo

Preparasyon pou Pwosé a

Kesyon alekri ki fét sou séman

Régleman tribinal yo (Rules of Court) pémeét yon echanj enfomasyon ant pati yo. Ke w se plenyan oswa
defande a, ou dwe reponn kesyon pati opoze a, ki rele “kesyon alekri ki fét sou séman,” nan yon del¢ de
30 jou apati de dat w resevwa kesyon yo. Yon plenyan kab voye kesyon alekri sou séman sa yo ba
nenpot ki pati nan peryod 30 jou yo apati de dat yo resevwa yon repons epi egzijel nan plent la/agiman
inisyal yo si y ap asiyen pou domaj koporel oswa neglijans pandan moun la ap kondwi machinn.

Plenyan a

Si ou se plenyan a, ou feét pou pwouve ka w la. Fé aranjman pou nenpodt temwen ak dosye ou bezwen
pou pwouve ka w la prezan nan pwose a. Ou pa kapab itilize yon deklarasyon alekri nan tribinal, menm
si li fét sou séman. Anreyalite, nan tribinal la, se s¢lman temwayaj sou kisa temwen an (yo) te tande
oswa te we, y ap pemet. Prepare kesyon ou yo alavans.

Pote tout dosye sou nenpot tranzaksyon ki gen dwa ede w pwouve ka w la nan tribinal. Dosye sa yo,
kapab gen ladann yo:

e Chek ki anile, chek postal, resi nenpot ki lavant.
e Bodwo, kontra, devi ak kontra lwaye.

e [ctyo.

e Foto yo.

e Lot dokiman ki pwouve reklamasyon ou lan.

Si w dako pou fe yon antant nan ka a avek defande a anvan dat pwose a, rele Biwo Grefye a nan Pati
Sivil Espesyal la imedyatman.

Defandé
Si w se defande a, ou ta fét pou prepare vésyon nan ka w an, menm jan plenyan a te prepare ka pa li.
Pote tout temwen ak dokiman nesese¢ yo nan tribinal la pou prezante ka ou la jou pwos¢ a pwograme.

Ou dwe vini nan tribinal la nan I¢ ak dat ki endike sou avi pou pwos¢ a. Si w pa fe sa a, yo kapab emét
yon jijman pa defo kont oumenm epi yo gen dwa fé ou peye lajan plenyan a di ou dwe a.

Si w dako pou fé yon antant nan ka a avéek plenyan a anvan dat pwose a, rele tribinal la imedyatman pou
konfime ke ka a rezoud.

Jou Pwosé a
Defand¢ a ak plenyan a fét pou prezante nan tribinal la, a 1¢ ak dat ki endike nan avi pou pwos¢ a, sofsi
tribinal la ta voye di yon 10t bagay. Pote tout temwen ak prév ki nesesé€ pou prezante ka w la.

Nan dat pwose a pwograme a, tribinal la gen dwa ede w rezoud ka w la atrave medyasyon avek yon
medyate konpetan oswa konferans pou antant avék yon tyes pati ki net. Moun sa a pral eseye ede
plenyan a ak defandé¢ a rive a yon ako satisfezan. Medyate a oswa tyes pati net la pa yon jij. Si yon
antant pa posib, yo pral fé tout efo pou jij la tande ka w la menm jou a.

Si se oumenm ki genyen nan ka w la epi si w bezwen enfomasyon sou kijan pou kolekte yon jijman w
ap jwenn enfomasyon sa a nan depliyan ki rele "Kijan pou touche jijman monete" (Collecting a Money
Judgment). Depliyan sa a disponib nan nenpot ki Biwo Grefye Pati Sivil Espesyal Noudjéze ak sou
Enténét nan njcourts.com

Dwa pou Mennen Desizyon an nan Apeél

Si oumenm, antan ke plenyan oswa defande¢ a, pa dako avek desizyon tribinal la, ou gen dwa fe rekou
dapel ka a nan Seksyon Ap¢l nan Tribinal Siperye (Appellate Division of the Superior Court) a nan yon
dele de 45 jou apati de dat jijman an. Ou dwe prezante yon Avi pou fe Apel (Notice of Appeal), yon
kopi Demann pou Transkripsyon ka a (Request for Transcript), ak yon Deklarasyon Enfomasyon Ka
(Case Information Statement) nan lespas 45 jou avek Clerk of the Appellate Division, (Grefye nan
Seksyon Apel) la ki chita nan Richard J. Hughes Justice Complex, PO Box 006, Trenton, NJ 08625 epi
voye yon kopi bay:

e Tout moun ki nan ka a epi ki te konparét nan tribinal.
e (Grefye a nan Pati Sivil Espesyal la kote apel la pral fét la.
e Jij ki te deside ka a.

W ap bije peye yon fré $250 ansanm ak yon Avi pou f&é Apél epi depoze $300 nan Biwo Grefye nan
Seksyon Ape¢l la nan yon dele de 30 jou apati de Avi Apel la. Ou gen dwa itilize depo sa a pou peye yon

antant ki ta fét nan ka a oswa pou peye fre tribinal yo si ou pedi apel la. Si apél la reyisi, y ap ranbouse
ou depo a.

Epitou, ou fét pou jwwenn yon transkripsyon pwose a (yon kopi rejis la sou tout sa ki te pase nan
tribinal la). Reket transkripsyon an fét pou prezante nan Biwo Grefye Seksyon Pati Sivil Espesyal la
nan konte kote pwos¢ a te fet. Ou fét pou depoze nan men Grefye Pati Sivil Espesyal la devi montan
transkripsyon a (dapre sa estenograf tribinal la detémine, Grefye oswa ajans kap prepare li a) oubyen
$300 pou chak jou oswa yon pati nan jounnen pwose a. Ou fét pou depoze twa kopi transkripsyon yo
nan Biwo Grefye Seksyon Apel la. Tout kesyon konsénan yon apél fét pou adrese ba Biwo Grefye
Seksyon Apel la nan 609-292-4822, oswa adrese yo ba yon avoka.

